
ཚབ་རྟགས། 55-22 གཙོ་སྒྲིག་པ། བཀྲ་ཤིས་དོན་གྲུབ།རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN63-0025 བོད་རབ་རྒྱན་ཤིང་ཕོ་འབྲུག་ལོའི་ཟླ༨པའི་ཚེས༢༨ཉིན།ཐེངས་འདིར་པར་ངོས4ཡོད།

ཀྲུང་གུང་མཚོ་ལྷོ་ཁུལ་ཨུས་གཙོ་སྒྲུབ་བྱས།

མཚོ་ལྷོ་ཚགས་པར་ཁང་གིས་པར་དུ་བསྐྲུན།

རེས་གཟའ་ལྷག་པ།
སྤྱི་ཨང872པ།

2024ལོའི་ཟླ10པའི་ཚེས30ཉིན།

ཏང་
གི་

ཤུ་
པའི་
ཀྲུང་
ཨུ་
ཚང་

འཛོམས་
གྲོས་
ཚོགས་

གསུམ་
པའི་

དགོངས་
དོན་
སློབ་
སྦྱོང་
དང་
ལག་
ལེན་
དོན་
འཁྱོལ་
བྱེད།

རང་ཚགས་པར་གྱི་འཕྲིན། ཉེ་སྔོན། ཁུལ་
ཡོངས་ཀྱི་དཔལ་འབྱོར་བརྟན་འཕར་སྐུལ་སྤེལ་གྱི་
ཆེད་དོན་གྲོས་ཚོགས་བསྡུས་ཏེ་སྔོན་མའི་དུས་ཚིགས་
གསུམ་གྱི་དཔལ་འབྱོར་གནས་བབ་ལ་དབྱེ་ཞིབ་དང་
གོ ་རིམ་རྗེས་མའི་བྱ ་བ ་གཙོ་བོར་ཞིབ་འཇུག་
བྱས། ཁུལ་ཨུའི་ཧྲུའུ་ཅི་གཞོན་པའམ་ཁུལ་དཔོན་
ཀརྨ་ཕུན་ཚོགས་ཀྱིས་ཚོགས་འདིར་མགོ་འཛིན་བྱས།

ཚོགས་འདུ་ལས་སྔོན་མའི་དུས་ཚིགས་གསུམ་
གྱི་སྔོན་ལ་ཁུལ་ཡོངས་ཀྱི་ས་ཁུལ་སོ་སོ་དང་སྡེ་ཚན་སོ་
སོས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་མཚོ་སྔོན་ལ་
རྟོག་ཞིབ་གནང་སྐབས་ཀྱི་གསུང་བཤད་གལ་ཆེན་གྱི་
དགོངས་དོན་ལག་བསྟར་དོན་འཁྱོལ་གཏིང་ཟབ་
བྱས་ནས་ཏང་ཀྲུང་དབྱང་དང་རྒྱལ་སྲིད་སྤྱི་ཁྱབ་
ཁང་། ཞིང་ཆེན་ཏང་ཨུ་དང་ཞིང་ཆེན་སྲིད་གཞུང་གི་
ཐབས་ཇུས་བཀོད་སྒྲིག་དང་ཁུལ་ཨུ་དང་ཁུལ་སྲིད་
གཞུང་གི་བྱ་བའི་བླང་བྱ་ལྟར། དཔལ་འབྱོར་བརྟན་
པོར་འཕར་བའི་དགོངས་གཞི་མཐའ་འཁྱོངས་བྱས་ཏེ།
སྟོབས་ཤུགས་གཅིག་སྒྲིལ་གྱིས་ལས་གཞི་ལག་བསྟར་
དང་མ་དངུལ་གཏོང་བར་ཤུགས་བསྣན་ཏེ་ཁུལ་ཡོངས་
ཀྱི་དཔལ་འབྱོར་བརྟན་པོའི་ངང་འཕར་ནས་སྤྱིའི་ཆ་
ནས་ལེགས་པའི་ཕྱོགས་སུ་འཕེལ་ཡོད་པས་ལོ་ཧྲིལ་བོའི་
དཔལ་འབྱོར་བརྟན་པོར་འཕར་བར་རྨང་གཞི་བརྟན་
པོ་བཏིང་ཡོད་ཞེས་བསྟན།

ཚོགས་འདུ་ལས་མིག་སྔར་ལོ་ཧྲིལ་བོའི་ཆེས་
མཐའ་མའི་མཆོང་བསྐྱོད་ཀྱི་འགག་སྒོའི་དུས་སུ་
སླེབས་ཡོད་པས། དཔལ་འབྱོར་གོང་དུ་འཕར་བར་
ཤུགས་རྒྱག་དགོས་པ་དང་ཕྱོགས་ཡོངས་ནས་ད་ལྟའི་

དཔལ་འབྱོར་གྱི་གནས་བབ་ལ་དབྱེ་ཞིབ་བྱས་ཏེ། བར་
ཁྱད་ལ་དོ་སྣང་བྱེད་པ་དང་ཁ་ཕྱོགས་ཡང་དག་འཚོལ་
བ། སྤྱོད་སྟངས་ལེགས་པ། དོན་དངོས་སྒྲུབ་པར་འགན་
འཁུར་བ་བཅས་ཀྱིས་ཕྱོགས་ཡོངས་ནས་རྒྱལ་ཁབ་དང་
ཞིང་ཆེན་གྱི་དཔལ་འབྱོར་འཕར་ཚད་ཀྱི་སྲིད་ཇུས་ཁྱོན་
ཡོངས་ནས་དོན་འཁྱོལ་དང་དཔལ་འབྱོར་བརྟན་པོར་
འཕར་བར་ཤུགས་བསྣན་ཏེ་ལོ་ཧྲིལ་བོའི་དམིགས་
འབེན་འགན་འཁྲི་ལེགས་འགྲུབ་ཡོང་བར་འབད་
བརྩོན་བྱ་དགོས་པ་བསྟན།

ཚོགས་འདུ་ལས་དཔལ་འབྱོར་བྱ་བའི་འགན་
འཁྲིའི་ཁུར་སེམས་ཡོད་པ་དང་། ཁ་ཚ་དགོས་
གཏུགས་ཀྱི་བསམ་པ་ཆེར་བསྐྱེད་དེ་མགོ་འཛུགས་ས་
དང་དོན་ལ་འབབ་ས། གནད་ལ་འཁེལ་བ་ཞིག་
འཚོལ་བ། རེའུ་མིག་གཅིག་དང་དཔེ་རིས་གཅིག་གི་
ལམ་སྲོལ་དོན་འཁྱོལ་བྱས་ཏེ་དཔལ་འབྱོར་འཁོར་
སྐྱོད་ལ་ལྟ་ཞིབ་ཚད་ལེན་དང་དབྱེ་ཞིབ་བཀོད་གཏོང་
བྱ་རྒྱུར་ཤུགས་སྣོན་རྒྱག་པ་དང་དཔལ་འབྱོར་འཁོར་
སྐྱོད་ཁྲོད་ཀྱི་དཀའ་ངལ་དང་གནད་དོན་མཐུན་སྦྱོར་
ངང་ཐག་གཅོད་བྱས་ནས་ལོ་ཧྲིལ་བོའི་མཇུག་ཡག་པོ་
སྒྲིལ་དགོས་ལ། བཀོད་གཏོང་དང་ལྟ་སྐུལ་མཛུབ་
ཁྲིད་གནད་ལ་འཁེལ་བ་བྱས་ཏེ་ད་ལྟ་སྐྲུན་བཞིན་
པའི་ལས་གཞི་མཇུག་སྒྲིལ་བའི་བྱ་བ་དམ་འཛིན་དང་
ལས་མགོ་ཚུགས་ཟིན་པའི་ལས་གཞིའི་མྱུར་ཚད་ཇེ་
མགྱོགས་གཏོང་བ། ལས་མགོ་མ་ཚུགས་པའི་ལས་
གཞིའི་དུས་སྔོན་གྱི་བྱ་བ་ལེགས་པོར་བསྒྲུབས་ཏེ་ནུས་
ཤུགས་ཡོད་རྒུས་ལས་ཀའི་རྗེས་ཆོད་པ་དང་ཆད་
དངུལ་ཁ་གསབ་བཅས་བྱས་ནས་ལོ་མཇུག་གི་ལས་

ཀའི་མཇུག་ཡག་པོ་སྒྲིལ་བར་འགན་ལེན་བྱ་དགོས།
ཁེ་ལས་ལ་རོགས་རམ་བྱེད་པའི་བྱ་འགུལ་སྤེལ་ནས་
ཁེ་ལས་ནང་ཞུགས་པའི་ཞབས་ཞུ་ལེགས་པོར་
བསྒྲུབས་ཏེ་དཀའ་ངལ་ཡོད་པའི་ཁེ་ལས་སུ་སོང་ནས་
གནད་དོན་ཞིབ་འདྲི་བྱས་ནས་ཁེ་ལས་ཀྱི་དཀའ་ངལ་
སེལ་པར་རོགས་རམ་བྱ་དགོས་ལ། འབྲེལ་མཐུད་
མིང་རྟགས་འགོད་པའི་ལས་གཞི་དོན་ཐོག་ཏུ་འཁྱོལ་
བའི་གོམས་སྟབས་ཇེ་མགྱོགས་སུ་གཏོང་བ་དང་།
འབྲེལ་མཐུད་བྱེད་པའི་ནུས་ཤུགས་ཆེར་བསྐྱེད་དེ་
དམིགས་བསལ་གྱི་བྱ་བ་ལེགས་པོར་བསྒྲུབ་པར་
སྟབས་བདེ་བཟོ་བ། ལས་གཞིའི་མྱུར་ཚད་ཇེ ་
མགྱོགས་སུ་བཏང་སྟེ་སྔ་མོ་ནས་བཟོ་སྐྲུན་དག་མགོ་
རྩོམ་པར་རྨང་གཞི་བརྟན་པོ་འདིང་དགོས། གཞི་
ཁྱོན་ཆེ་བའི་སྒྲིག་ཆས་གསར་བཅོས་དང་འཛད་སྤྱོད་
དངོས་རྫས་རྙིང་ཚབ་གསར་བརྗེའི་བྱེད་ཐབས་ཁག་
དོན་འཁྱོལ་བྱས་ནས་སྲིད་ཇུས་དྲིལ་སྒྲོག་དང་གསལ་
འགྲེལ་ལ་ཤུགས་སྣོན་བརྒྱབ་སྟེ་ཕྱིར་འཚོང་དང་།
བརྗེ་ཉོ། འགྲེམས་སྟོན་སོགས་ཀྱི་བྱ་འགུལ་སྤེལ་ཏེ
སྲིད་ཇུས་ཀྱི་ཁེ་སྤོགས་སྔར་ལས་མང་བའི་ཁེ་ལས་
དང་འཛད་སྤྱོད་པར་ཕན་ཁེ་སྐྲུན་པ་དང་། གསར་
བསྒྱུར་དང་གསར་བརྗེ་ལ་བརྟེན་ནས་འཛད་སྤྱོད་ལ་
སྤྲོ་བ་ཐོན་པར་བྱ་དགོས། འགྲོ་སྒོའི་སྔོན་རྩིས་ལག་
བསྟར་དོ་དམ་བྱེད་ཤུགས་ཆེ་རུ་གཏོང་དགོས་པ་
དང་། དུས་ལྟར་མ་དངུལ་གཏོང་བར་ཤུགས་བསྣན་
ཏེ་ནོར་སྲིད་ཀྱི་མ་དངུལ་གཏན་འཇགས་ཡོང་བར་
ཁག་ཐེག་བྱས་ནས་དུས་ལྟར་འགྲོ་གྲོན་གཏོང་བའི་
དམིགས་ཚད་ལེགས་འགྲུབ་བྱ་དགོས། རྒྱལ་ཁབ་དང་

ཞིང་ཆེན། ཁུལ་གྱི་བུ་ལོན་སྒྱུར་བའི་བྱ་ཐབས་རབ་
དང་རིམ་པ་དོན་འཁྱོལ་ནན་མོ་བྱས་ཏེ། མཐའ་
གཅིག་ཏུ་འཕར་ཚད་བཀག་འགོག་བྱེད་པ་དང་
གནད་དོན་རིམ་བཞིན་སེལ་ནས། ཚད་གཞི་མཐོ་བ་
དང་སྤུས་ཚད་མཐོ་བའི་སྒོ་ནས་ལོ་གཅིག་གི་བུ་ལོན་
སྒྱུར་བའི་ལས་འགན་འགྲུབ་དགོས། མིག་སྔའི་བྱ་བ་
དམ་འཛིན་ཡག་པོ་བྱེད་པ་དང་ཆབས་ཅིག་དུས་བབ་
དང་སྲིད་ཇུས་ཀྱི་འགྱུར་ལྡོག་ལ་དོ་ཁུར་ནན་མོ་བྱེད་པ་
དང་། རང་འགུལ་གྱི་ནུས་པ་ཆེར་བསྐྱེད་དེ་ཚན་རིག་
དང་མཐུན་པའི་སྒོ་ནས་སང་ལོའི་བྱ་བའི་དམིགས་ཚད་
དང་བསམ་ཕྱོགས་སྔོན་ལ་འཆར་འགོད་བྱས་ཏེ། ལས་
གཞི་འཛུགས་སྐྲུན་དང་ཐོན་ལས་འཕེལ་རྒྱས། མཁར་
ཤང་འཛུགས་སྐྲུན། དམངས་ཚིས་འགན་སྲུང་སོགས་
གཙོ་གནད་བྱ་བ་གསལ་བོ་བྱས་ནས་བདེ་བླག་ངང་
འགྲུབ་པར་ཁག་ཐེག་བྱ་དགོས་པ་བསྟན།

ཚོགས་འདུ་ལས་ས་ཁུལ་སོ་སོ་དང་སྡེ་ཚན་ཁག་
སོ་སོས་དུས་ནམ་ཡང་འཕེལ་རྒྱས་གཏོང་རྒྱུ་དེ་ལས་
འགན་ཨང་དང་པོར་བཞག་ནས་དེ་བས་ནན་པོའི་སྤྱོད་
ཚུལ་དང་སྔར་ལས་ནུས་ལྡན་གྱི་བྱེད་ཐབས་སྤྱད་དེ་
དཀའ་སྤྱད་འབད་བརྩོན་གྱིས་ཐབས་ཇུས་བཀོད་སྒྲིག་
སོ་སོ་དོན་ཐོག་ཏུ་འཁྱོལ་བ་བྱས་ཏེ་ད་ལོའི་དམིགས་
ཚད་ལས་འགན་སོ་སོ་བདེ་བླག་ངང་ལེགས་འགྲུབ་ཡོང་
བར་ཁག་ཐེག་བྱ་དགོས་པའི་རེ་བ་བཏོན།

ཁུལ་དཔོན་གཞོན་པ་བསོད་ནམས་བདེ་སྐྱིད་
དང་ཀུན་འགྲུབ་ཚེ་རིང་། སུའུ་ཞའོ་ཅུན། ཀྲུའུ་ལིན་
བཅས་ཚོགས་འདུར་ཞུགས།

ཁུལ་ཡོངས་ཀྱི་དཔལ་འབྱོར་བརྟན་འཕར་སྐུལ་སྤེལ་གྱི་ཆེད་
དོན་གྲོས་ཚོགས་བསྡུས་པ།

ཏང་གི་སྐབས་ཉི་ཤུ་པའི་ཚང་འཛོམས་གྲོས་ཚོགས་ཐེངས་གསུམ་པའི་དགོངས་དོན་སྒྲོག་བཤད་རྩ་གནད།
ཏང་གི་སྐབས་ཉི་ཤུ་པའི་ཚང་འཛོམས་གྲོས་

ཚོགས་ཐེངས་གསུམ་པ་ནི2024ལོའི་ཟླ7པའི་ཚེས15
ཉིན་ནས་ཚེས18ཉིན་བར་པེ་ཅིང་དུ་བསྡུས། གྲོས་
ཚོགས་སྟེང་གྲོས་རིམ་སོ་སོ་བདེ་བླག་ཏུ་འགྲུབ། ཐེངས་
འདིའི་ཚང་འཛོམས་གྲོས་ཚོགས་ཀྱི་དགོངས་དོན་
སློབ་སྦྱོང་ལེགས་པོ་དང་ལག་བསྟར་ལེགས་པོ་བྱ་རྒྱུ་
ནི་མིག་སྔར་དང་རྗེས་ཕྱོགས་ཀྱི་དུས་སྐབས་ངེས་ཅན་
ཞིག་གི་ཏང་ཡོངས་དང་རྒྱལ་ཡོངས་ཀྱི་ཆབ་སྲིད་ལས་
འགན་གལ་ཆེན་ཞིག་རེད།

དང་པོ། ཐེངས་འདིའི་ཚང་འཛོམས་གྲོས་
ཚོགས་ནི་ཀྲུང་གོའི་ལུགས་ཀྱི་དེང་རབས་ཅན་ལ་
བརྟེན་ནས་རྒྱལ་ཁབ་སྟོབས་ཆེན་འཛུགས་སྐྲུན་
དང་མི་རིགས་བསྐྱར་དར་རླབས་པོ་ཆེར་ཕྱོགས་
ཡོངས་ནས་སྐུལ་འདེད་གཏོང་བའི་གནད་འགག་
གི་དུས་སྐབས་སུ་བསྡུས་པའི་གལ་ཆེ་བའི་གྲོས་
ཚོགས་ཐེངས་ཤིག་རེད།

(གཅིག)ཚང་འཛོམས་གྲོས་ཚོགས་ཀྱི་གཞི་
རྩའི་གནས་ཚུལ།

ཏང་གི་སྐབས་ཉི་ཤུ་པའི་ཚང་འཛོམས་གྲོས་
ཚོགས་ཐེངས་གསུམ་པ་ནི་ལོ་རྒྱུས་ཀྱི་མགོ་རྩོམ་ས་
གསར་པ་རུ་ཁྱོན་ཡོངས་ནས་སྒྱུར་བཅོས་སྔར་ལས་
ཟབ་སྤེལ་དང་ཀྲུང་གོའི་ལུགས་ཀྱི་དེང་རབས་ཅན་ལ་
སྐུལ་འདེད་གཏོང་བའི་སྤྱིའི་སྐུལ་སློང་དང་སྤྱིའི་
བཀོད་སྒྲིག་ཡིན། ཚང་འཛོམས་གྲོས་ཚོགས་སྟེང་སྤྱི་
ཁྱབ་ཧྲུའུ་ཅི་ཞི་ཅིན་ཕིང་གིས་ཀྲུང་དབྱང་ཆབ་སྲིད་
ཅུའི་མངགས་བཅོལ་ལྟར་ཕུལ་བའི་བྱ་བའི་སྙན་ཞུ་ལ་
གསན་ནས་གྲོས་བསྡུར་བྱས་པ་དང་།《ཀྲུང་གུང་
ཀྲུང་དབྱང་གི་ཁྱོན་ཡོངས་ནས་སྒྱུར་བཅོས་སྔར་ལས་
ཟབ་སྤེལ་དང་ཀྲུང་གོའི་ལུགས་ཀྱི་དེང་རབས་ཅན་ལ་
སྐུལ་འདེད་གཏོང་བའི་སྐོར་གྱི་གཏན་འབེབས》ལ་
གྲོས་ཞིབ་བྱས་ནས་གྲོས་འཆམ་བྱུང་། སྤྱི་ཁྱབ་ཧྲུའུ་ཅི་
ཞི་ཅིན་ཕིང་གིས《གཏན་འབེབས(གྲོས་བསྡུར་འཆར་
ཟིན)》ཐད་ནས་ཚང་འཛོམས་གྲོས་ཚོགས་ལ་གསལ་
བཤད་བྱས་ཤིང་། ཚང་འཛོམས་གྲོས་ཚོགས་ཀྱི་ཚང་
འཛོམས་གྲོས་ཚོགས་ཐེངས་གཉིས་པའི་སྟེང་གཏམ་
བཤད་གལ་ཆེན་གནང་། ཚང་འཛོམས་གྲོས་ཚོགས་

སྟེང་གྲོས་འཆམ་བྱུང་བའི《གཏན་འབེབས》ཀྱིས་ཞི་
ཅིན་ཕིང་གི་དུས་རབས་གསར་པའི་ཀྲུང་གོའི་ཁྱད་
ཆོས་ལྡན་པའི་སྤྱི་ཚོགས་རིང་ལུགས་ཀྱི་དགོངས་པ་
ཕྱོགས་ཡོངས་ནས་ལག་ལེན་མཐར་ཕྱིན་དང་། ཏང་
གི་ཚོགས་ཆེན་ཐེངས་ཉི་ཤུ་པའི་དགོངས་དོན་གཏིང་
ཟབ་ཏུ་ལག་ལེན་མཐར་ཕྱིན་བྱས་ཏེ། ཀྲུང་གོའི་ཁྱད་
ཆོས་ལྡན་པའི་སྤྱི་ཚོགས་རིང་ལུགས་ཀྱི་ལམ་ལུགས་
རྒྱུན་ཆད་མེད་པར་འཐུས་ཚང་དང་འཕེལ་རྒྱས་
བཏང་ནས། རྒྱལ་ཁབ་ཀྱི་བཅོས་སྐྱོང་མ་ལག་དང་
བཅོས་སྐྱོང་ནུས་པ་དེང་རབས་ཅན་དུ་འགྱུར་བར་
སྐུལ་འདེད་གཏོང་བའི་སྤྱིའི་དམིགས་འབེན་བཙུགས་
པ་དང་། དུས་རབས་གསར་པ་དང་རྒྱང་ལམ་གསར་
པའི་ཏང་གི་ལས་འགན་དང་འཐབ་ཇུས་བཀོད་སྒྲིག་
ལྟར། ཁྱོན་ཡོངས་ནས་སྒྱུར་བཅོས་སྔར་ལས་ཟབ་
སྤེལ་དང་ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་
འདེད་གཏོང་བར་བཀོད་སྒྲིག་ཆ་ཚང་གནང་བ་ནི།
ཏང་གི་སྐབས་བཅོ་བརྒྱད་པའི་ཚང་འཛོམས་གྲོས་
ཚོགས་ཐེངས་གསུམ་པ་ཚོགས་ཚུན་དུ་ཁྱོན་ཡོངས་

ནས་སྒྱུར་བཅོས་ཟབ་སྤེལ་བྱས་པའི་ལག་ལེན་གྱི་མུ་
འབྲེལ་ལེའུ་ཡིན་པར་མ་ཟད། རྒྱང་ལམ་གསར་པར་
ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་འདེད་
གཏོང་བའི་དུས་རབས་ཀྱི་ལེའུ་གསར་པ་ཡིན་ལ། ཏང་
གི་ལོ་རྒྱུས་སྟེང་གནད་བསྡུས་རང་བཞིན་གྱི་ཡིག་
ཚགས་གལ་ཆེན་ཞིག་ཀྱང་ཡིན་ནོ།།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཚང་འཛོམས་
གྲོས་ཚོགས་སྟེང་གནང་བའི་སྙན་ཞུ་དང་གཏམ་བཤད་
གལ་ཆེན་གྱིས། ལོ་ངོ་གཅིག་ལྷག་རིང་གི་ཀྲུང་དབྱང་
ཆབ་སྲིད་ཅུའི་བྱ་བ་ཕྱོགས་ཡོངས་ནས་སྤྱི་བསྡོམས་བྱས་
ཏེ། ཁྱོན་ཡོངས་ནས་སྒྱུར་བཅོས་སྔར་ལས་ཟབ་སྤེལ་
དང་། ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་
འདེད་གཏོང་བའི་དོན་སྙིང་གལ་ཆེན་དང་། སྤྱི་ཡོངས་
བླང་བྱ། བྱེད་ཐབས་གལ་ཆེན། གཞི་རྩའི་ཁག་ཐེག་
སོགས་གནད་དོན་ཆེན་པོ་དག་གཏིང་ཟབ་ཏུ་རྒྱས་
བཤད་གནང་བར་མ་ཟད། ཚང་འཛོམས་གྲོས་ཚོགས་
ཀྱི་དགོངས་དོན་ལག་བསྟར་དོན་འཁྱོལ་བྱེད་པར་རེ་བ་
གསལ་བོ་བཏོན་ཡོད། （པར་ངོས3པར་གཟིགས།）

སྟོནསྟོན་་ཀཀ།། འདིའདི་་ལྟརལྟར་་ལྷིངལྷིང་་ཞིངཞིང་་འཇགསའཇགས་་དོནདོན།།
བྱབྱ་་བྱེའུབྱེའུ་་དགདག་་སྔརསྔར་་ནསནས་་ཚངཚང་་དུདུ་་ཡིབཡིབ་་ཟིནཟིན་་པསཔས་་ཡིནཡིན་་ནམནམ།།
སྤངསྤང་་ལྗོངསལྗོངས་་གདནགདན་་དུདུ་་འདིངའདིང་་ཞིངཞིང་་འཇའའཇའ་་ཚོནཚོན་་གོསགོས་་སུསུ་་གྱོནགྱོན་་པའིཔའི།།
ཟླཟླ་་དྲུགདྲུག་་པཔ་་ཡོལཡོལ་་ཟིནཟིན་་པསཔས་་ཡིནཡིན་་ནམནམ།།

དད་་ནིནི།། ཟླཟླ་་བརྒྱདབརྒྱད་་པའིཔའི་་ནམནམ་་མཁའམཁའ་་ཡངཡང་་ཁཁ་་རོགརོག་་གེརགེར་་གནསགནས།།
གཡའགཡའ་་དགདག་་དྲགསདྲགས་་པསཔས་་སྤྲིནསྤྲིན་་པཔ་་ཡུགཡུག་་གཅིགགཅིག་་ཀྱངཀྱང་་མིམི་་སྣངསྣང་།་།
སྤྲིནསྤྲིན་་པཔ་་ལངལང་་ལོངལོང་་གིགི་་འདུའདུ་་རྒོདརྒོད་་མེདམེད་་ནན།།
ཆརཆར་་བབ་་ཟིམཟིམ་་ཟིམཟིམ་་ཁྲོདཁྲོད་་ནསནས་་མཆོངམཆོང་་རྒྱུགརྒྱུག་་ཇིཇི་་ལྟརལྟར་་བྱབྱ།།
ཁཁ་་བབ་་ལྷབལྷབ་་ལྷུབལྷུབ་་ཁྲོདཁྲོད་་ནསནས་་རྩེདརྩེད་་འཇོའཇོ་་ལལ་་ཇིཇི་་ལྟརལྟར་་རོལརོལ།།

སྐརསྐར་་ཚོགསཚོགས་་ཀྱིཀྱི་་འཇིངསའཇིངས་་སུསུ་་འདུརའདུར་་བའིབའི་་ཟླཟླ་་བབ་་ཡངཡང་་ཁུཁུ་་སིམསིམ་་མེརམེར་་སྡོདསྡོད།།
དེདེ་་ལྟལྟ་་ནན་་ཡངཡང་།་། ཐགཐག་་རིངརིང་་ནསནས་་གནསགནས་་དུསདུས་་ངེསངེས་་མེདམེད་་དུདུ།།
ངང་་ལལ་་ཆེསཆེས་་མཛེསམཛེས་་སྡུགསྡུག་་གིགི་་བསླུབསླུ་་བྲིདབྲིད་་མངམང་་པོཔོ་་ཞིགཞིག་་སྐྱེསསྐྱེས་་སུསུ་་ཕུལཕུལ་་ཡོངཡོང་།་།
ཐུགཐུག་་འཕྲདའཕྲད་་མམ་་བྱུངབྱུང་་བའིབའི་་ཟླཟླ་་བབ་་འདིའདི་་ལྟརལྟར་་དཀརདཀར་་ཞིངཞིང་་གཙངགཙང་་དོནདོན།།
དད་་ལྟའིལྟའི་་ངང་་དངདང་་ཟླཟླ་་བའིབའི་་བརབར་་དུདུ།།
རྒྱངརྒྱང་་རིངརིང་་ཞེསཞེས་་སྣངསྣང་་ལལ་་མམ་་ངེསངེས་་པའིཔའི་་བརབར་་སྟོངསྟོང་་འདིའདི་་ཡོདཡོད་་པསཔས་་ཡིནཡིན་་ནམནམ།།
བུབུ་་ལོནལོན་་གྱིགྱི་་སྒྲིབསྒྲིབ་་པཔ་་འདིའདི་་ངསངས་་འདགའདག་་ཐབསཐབས་་མིམི་་འདུགའདུག་་ཨངཨང་།་།

གལགལ་་ཏེཏེ།། ཟླཟླ་་བའིབའི་་གོགོ་་ལའིལའི་་ཐོགཐོག་་ཏུཏུ་་ཕྱིནཕྱིན་་ཚེཚེ།།
སས་་སྒངསྒང་་འདིའིའདིའི་་དད་་ལྟའིལྟའི་་སྟོནསྟོན་་ཀཀ་་བཞིནབཞིན།།
ངང་་རངརང་་ཉིནཉིན་་མོརམོར་་ཚདཚད་་པསཔས་་གདུངགདུང་་ཞིངཞིང་།་།
མཚནམཚན་་མོརམོར་་གྲངགྲང་་བསབས་་བཙིརབཙིར་་ཡོངཡོང་་བབ་་འབའའབའ་་ཞིགཞིག་་ཡིནཡིན་་ནམནམ།།

སྟོནསྟོན་་ཀཀ།། སྟོནསྟོན་་ཀཀ།།
དངོསདངོས་་གནསགནས་་ལྷིངལྷིང་་འཇགསའཇགས་་ཡིནཡིན་་དྲགསདྲགས་་པསཔས།།
ནུབནུབ་་ཕྱོགསཕྱོགས་་སུསུ་་བཞུདབཞུད་་ཀྱིནཀྱིན་་པའིཔའི་་ཟླཟླ་་བའིབའི་་གོམགོམ་་སྒྲསྒྲ་་ཁོཁོ་་ནན་་ཐོསཐོས་་ཡོངཡོང་།་།
ཤརཤར་་ཕྱོགསཕྱོགས་་སུསུ་་འབབའབབ་་ཀྱིནཀྱིན་་པའིཔའི་་ཆུཆུ་་ཕྲནཕྲན་་གྱིགྱི་་འོའོ་་དོདདོད་་གཅིགགཅིག་་པུཔུ་་ཚོརཚོར་་ཡོངཡོང་།་།

སྡོད་གནས། མཚོ་ལྷོ་ཁུལ་སྨྱན་སྦྱོར་ལྟེ་གནས། ཡིག་ཟམ། qhhnzwb@163.com

ཚགས་པར་ལོ་ཧྲིལ་བོའི་རིན་གོང་། 41.1སྦྲག་ཨང་། 813099 དྲ་གནས། http://hnzw.x-publish.com
པར་འདེབས་བཟོ་གྲྭ། མཚོ་སྔོན་ཉིན་རེའི་ཚགས་པར་ཁང་པར་འདེབས་བཟོ་གྲྭ།

ས་གནས། ཟི་ལིང་གྲོང་ཁྱེར་འབྲི་ཆུ་ལམ་ཨང5བ།

རྩོམ་སྒྲིག་པ། བུ་མོ་མཆོག2024ལོའི་ཟླ10པའི་ཚེས30ཉིན།

རེས་གཟའ་ལྷག་པ།
མཚཚོ་ལྷོལྷོ་བ ལྷོད་ཡིཡིག་ཚགས་པར་།ཁྲིཡི་ཤོལྷོར་རྒྱལ་མལྷོའིའི་རླབས་སྒྲ།

ཟག་བཅས་ཉོན་མོངས་ཀྱིས་བཀླུབས་པའི་ཤེས་པ་ཕྲ་མོ། །
སྡུག་བསྔལ་མང་དག་གིས་གཟིར་བའི་འཁོར་བའི་བྲན་མོ། །
དགའ་སྡུག་ཕྱོགས་ཞེན་ལ་ཆགས་པའི་བདུད་ཀྱི་གཡབ་མོ། །
གསང་བའི་གཏེར་ཁ་ལས་འཁྲུངས་བའི་ཐ་སྙད་ཡངས་མོ། །

འདོད་ལྷའི་མེ་ཏོག་གིས་བསྲེས་པའི་འཁོར་བའི་གཞས་ཚིག །
རྟོག་ཚོགས་སྣ་དགུ་ཞིག་བཀོད་པའི་གསང་གཏམ་དམར་པོ། །
མིག་ཆུའི་ཕྲེང་ཐག་གིས་བརྒྱན་ནས་སེམས་སུ་ཉར་བཞིན། །
དེ་རིང་དྲན་མགུར་གྱི་དབྱངས་སུ་བརྒྱུས་ཏེ་བླངས་ཡོད། །

ཚིག་ཚགས་དམ་པོ་ཞིག་བྱས་ནས་མགྲིན་རྩེར་དྲངས་ཡོད། །
ཟོལ་གཏམ་མིང་ཚིག་དང་འདྲེས་ཡོད་སྣང་བའི་མགྲིན་གླུ། །
ཨ་ཇོའི་དྲན་གདུང་གི་མཚོན་ཐབས་འདི་ཡང་ཡིན་སྐད། །
འཚོ་བའི་བདེ་སྡུག་ལ་གནང་བའི་ཤིས་ཚིག་ཡིན་ཆོག །

སྡེ་མཐའ་སྨིན་དྲུག་གིས་བསླེས་པའི་ཚུར་ནང་དེ་ན། །
མགུར་མས་གླེབས་བམ་ཞིག་བརྩིགས་པའི་ཕར་ནང་དེ་རུ། །
རྣམ་ཤེས་ཚོགས་བརྒྱད་ཀྱིས་གྲུབ་པའི་བསྡུས་གཟུགས་ཕྲ་མོ། །
བདག་གི་ཞེན་ཆགས་ཀྱི་བུ་ལོན་དེ་རུ་ལྷག་སོང་། །

ཚོར་བའི་རྡུལ་ཕྲན་གྱིས་བཞེངས་བའི་མཆོད་རྟེན་ཕང་ན། །
མིག་འཁྲུལ་སྒྱུ་མ་ཡིས་གཡོག་པའི་ཀུན་རྟོག་གྲོང་དུ། །

ལས་དབང་དགུ་མདུད་ཀྱིས་ཕབ་པའི་གཡུང་དྲུང་རི་མོ། །
ལུས་ཀྱི་སྲུང་འཁོར་དེ་དགོས་པའི་བཀའ་ཡིག་རྙེད་སོང་། །

རྟོག་པས་བློས་བསླངས་ཞིག་བྱས་པའི་འཇིག་རྟེན་ཡུལ་དུ། །
བཅོས་མའི་གཟུགས་བརྙན་གྱི་གདོང་ལ་ཤིན་ཏུ་ཆགས་པའི། །
འཁོར་བའི་ལ་ལུང་དུ་འགྲིམས་པའི་དབང་མེད་རྣམ་ཤེས། །
གསང་བའི་གཏེར་སྒྲོམ་གྱི་མཚོན་དུ་བཞག་ན་ཆོག་གདའ། །

སྲིད་པའི་མེ་ལོང་དང་བསྡེབས་པའི་གཙང་བོའི་འཁྲིས་སུ། །
སྨུག་སྤྲིན་ལང་ལོང་ཞིག་འཁྲིགས་འདྲའི་རྣམ་ཤེས་ཁེར་འགྲོ། །
བརྩེ་བའི་རྦ་རླབས་དེ་འཕྱུར་གྱིན་རང་སར་ལྷག་པའི། །
ཀུན་རྟོག་གཟུགས་བརྙན་གྱིས་བྱུག་པའི་ལྗོན་ཤིང་འདྲ་སོང་། །

སྟོང་བསམ་འཕྲུལ་འཁོར་གྱིས་བསླུས་པའི་རྣམ་ཤེས་ཤིག་ལ། །
མཚམས་རེ་བག་ཆགས་ཀྱིས་ཕྱུག་པ་མཐོང་བ་འདྲ་སྟེ། །
དབུགས་རིང་མངན་པ་ཞིག་འབྱིན་ཚུལ་ཡང་ཡང་ཐོས་སོང་། །
ཞེ་སེམས་མི་བདེ་བའི་གསང་གཏམ་ཅི་ཞིག་སྦས་ཡོད། །

བཅོས་མའི་ལྡེབས་རིས་ཀྱི་ངོས་སུ་ལས་དབང་བྲིས་ཡོད། །
ལས་འབྲས་མེ་ཏོག་གི་འཁྲིས་སུ་རང་ཉིད་བཀོད་ཡོད། །
འཁོར་བའི་གཙང་བོ་ལ་བཅེར་ནས་ཆང་གཞས་བླངས་ཡོད། །
ཚིག་གི་བཟི་སྟོབས་ཀྱིས་སེམས་པ་ཡམ་ཡོམ་བྱས་སོང་། །

གལགལ་་ཏེཏེ་་ངང་་རངརང་་ཁོམཁོམ་་པརཔར་་གྱུརགྱུར་་ཚེཚེ།།

གལ་ཏེ་ང་རང་ཁོམ་པར་གྱུར་ཚེ།
ངས་ཐོག་མར་རང་ཉིད་ཉི་འོད་ཀྱི་ནང་དུ་འཇོག་དགོས།
ང་རང་མི་ཞིག་ཡིན་པའི་ངོས་ནས།
ངས་ཐོག་མར་རང་ཉིད་ཉི་འོད་ལ་ལྡེ་དགོས།

གལ་ཏེ་ང་རང་ཁོམ་པར་གྱུར་ཚེ།
ངས་ཁྱོད་ཚོར་གཏམ་རྒྱུད་མང་པོ་ཞིག་བཤད་དགོས།
ང་རང་ནམ་ཞིག་ཏུ་འཆི་དགོས་པ་བཟློག་ཏུ་མེད་པས།
ངས་རང་གི་བཤད་འདོད་པ་མཐའ་དག་ལྷག་ལུས་མེད་པར་བཤད་དགོས།

གལ་ཏེ་ང་རང་ཁོམ་པར་གྱུར་ཚེ།
ང་རང་འབྲོག་སྟོང་དུ་ཆས་ཏེ་ཆུང་དུས་ཀྱི་རྩེད་རོགས་བཙལ་འདོད།
ཁ་མཚར་དང་ཀུ་རེའི་ཀློང་ནས་འདས་སོང་ལ་ཕྱིར་རྟོག་བྱེད་འདོད།
རྒྱུ་མ་ཆད་ལ་ཁད་ཀྱི་གད་མོ་ཆེ་ཞིག་དགོད་འདོད།

གལ་ཏེ་ང་རང་ཁོམ་པར་གྱུར་ཚེ།
ངས་སྙན་ངག་དང་གཞུང་ལུགས་ལ་བལྟ་ན་མི་འདོད།
ངས་རྒོད་པོ་ཞིག་ཐེད་ཐོག་ཏུ་འབབ་ཚུལ་ལམ།
སྐྱ་མྱི་ཞིག་ཐག་རིང་དུ་ལོག་ཚུལ་ལ་ཞིབ་ཏུ་བལྟ་འདོད།

གལ་ཏེ་ང་རང་ཁོམ་པར་གྱུར་ཚེ།
ངས་སྒྲུང་གཏམ་རིང་བོ་ཞིག་བྲིས་ནས།

ང་རང་ཅི་ལྟར་དུ་ཞེན་ཆགས་ཆེ་ཞིང་།
ཇི་ལྟར་དུ་འཚོ་བར་དགའ་ཚུལ་གླེང་ན་འདོད།

བདག་གི་སྙུག་གུ
བདག་གི་སྙུག་གུ་ཆག་འཕྲོ་འདིས།
མི་རྣམས་ཀྱིས་མཐོང་མི་སྤྲོ་བ་འབའ་ཞིག་བྲིས།
དཔེར་བཞག་ན།
གསོན་པགས་བཤུས་པའི་གསའ་དང་སྤྱང་ཀི།
མེས་ཚིག་པའི་ལུག་ཁྱུ་དང་མདས་བརྒྱབས་པའི་ཁྲུང་ཁྲུང་།
ས་ནག་དང་མཉམ་དུ་རུལ་སོང་བའི་ཤ་ཁྲག་གི་ཕུང་པོ།
དོན་མེད་དུ་བཞུར་སོང་བའི་ལོ་དང་ཟླ་བ།
ཉེས་མེད་དུ་བསད་སོང་བའི་མི་དང་དུད་འགྲོ
དེ་ཡི་རྐྱེན་གྱིས་བདག་གི་སྙུག་གུ་འདི་ཞེ་སྡང་གི་སྙུག་གུ་ཞིག་ཡིན།

བདག་གི་སྙུག་གུ་རལ་བོ་འདིས།
མི་རྣམས་ཀྱིས་ཉན་མི་འདོད་པ་ཁོ་ན་བྲིས།
དཔེར་བཞག་ན།
ཁྲེལ་གཞུང་ཅན་གྱི་བུ་མོ་ཞིག་སྨད་འཚོང་མར་གྱུར་ཚུལ།
དྲང་བདེན་བསྐྱངས་འོང་བའི་ཚོང་བ་ཞིག་ཁྲམ་པར་གྱུར་ཚུལ།
གཏོང་ཕོད་ཆེ་བའི་དགེ་རྒན་ཞིག་ལག་དམར་ཏུ་གྱུར་ཚུལ།
དེ་ཡི་རྐྱེན་གྱིས་ང་ཡི་སྙུག་གུ་འདི་གདུག་རྩུབ་ཀྱི་སྙུག་གུ་ཞིག་ཡིན།

ད་ལྟ། བདག་གི་སྙུག་གུ་ཟད་པོ་འདི།
གྲོགས་མེད་ཁེར་རྐྱང་དུ་གྱུར་བཞིན་འདུག

རང་གི་མཛུབ་མོ་ཁེར་མས་གནམ་སྔོན་པོ་ཨེ་ཐེགས་བལྟ་བའི།
གྲོགས་མེད་ཁེར་རྐྱང་ཞིག་ཏུ་འགྱུར་བཞིན་འདུག

ཚེས་པ་བཅུ་བཞིའི་ཤོག་བྱ།
ཚེས་པ་བཅུ་བཞིའི་ཤོག་བྱ་བར་སྣང་དུ་འཕུར།
ང་ཡི་དྲན་གདུང་དང་སེམས་ངལ་ཁྲོད་ནས་འཕུར།
ལན་རེར་མཐོ་ཞིང་ལན་རེར་དམའ་ལ།
ལན་རེར་སྐྱོ་ཞིང་ལན་རེར་སྐྱིད།

ཚེས་པ་བཅུ་བཞིའི་ཤོག་བྱ་ན་སྤང་གཉིས་ཀྱི་མཚམས་ནས་འཕུར།
ཁྱོད་ཀྱི་འཛུམ་ཆུང་དང་དགོད་སྒྲ་བཏེགས་ནས་འཕུར།
ལན་རེར་མགྱོགས་ཤིང་ལན་རེར་དལ་ལ།

ལན་རེར་བགད་ཅིང་ལན་རེར་ངུ་།
ཚེས་པ་བཅུ་བཞིའི་ཤོག་བྱ་དབྱར་སའི་སྟེང་ནས་འཕུར།
བེའུ་ལུག་དང་ཁྱི་སྡོམ་ཚོས་བདའ་དེད་བྱེད་ཀྱིན་འཕུར།
ལན་རེར་ཁྱོད་ཀྱི་དུང་ཞེན་གྱི་མིག་ནང་ནས་འཕུར།
ལན་རེར་ང་ཡི་འཁྲེང་སེམས་ཀྱི་མཚོ་ཁ་ནས་འཕུར།

ཚེས་པ་བཅུ་བཞིའི་ཤོག་བྱ་དཔྱིད་རླུང་ཁྲོད་ནས་འཕུར།
འུ་གཉིས་དང་ཐོག་ངོ་ཤེས་དུས་ཀྱི་དཔྱིད་རླུང་ཁྲོད་ནས་འཕུར།

ལན་རེར་གསལ་ཞིང་ལན་རེར་ཡིབ།
ལན་རེར་ངོ་ཚ་ཞིང་ལན་རེར་བགད་ཤོར།

སྣང་བ་རང་ལ་ཐིཐིམ་པའིཐི་མགུར་།
རྫ་ཤུལ་བློ་བཟང་། ༼ དཀར་མཛེས། ༽

ལྷིངལྷིང་་འཇགསའཇགས་་ཀྱིཀྱི་་སྟོནསྟོན་་ཀཀ།།
གཞིགཞི་་ཚངཚང་་ཟླཟླ་་བབ་་གྲགསགྲགས་་པཔ།། ༼༼ དཀརདཀར་་མཛེསམཛེས། ༽། ༽

བུ་ཡུག་གགི་སྙན་ངག་ཚན་པ་གསུམ།
བུ་ཡུག ༼ མགོ་ལོག༽

􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀦈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈 􀦈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀤈􀦈􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀤈

􀤈􀤈
􀤈􀦈


